
	HELBURU DIDAKTIKOAK

	ULERMENA
	Ikastola ezagutzea. 

Gelari buruzko hiztegia ezagutu.

Instrukzio eta agindu sinpleei jarraitu.

Ahozko mezuen ideia nagusia identifikatu.

	MINTZAMENA
	Ikastolako leku ezberdinen hiztegia erabili.

Gelari buruzko hiztegia erabili.

Eskaerak egin.

Ulertu ezak adierazi.

Galdera errazak erantzun. 

Gelari buruzko elkarrizketa errazetan parte hartu.

	IRAKURMENA
	Hiztegian lantzen diren hitzak irakurri.

Jardueren enuntziatuak interpretatu adibide eta irudien laguntzaz.

	IDAZMENA
	Hiztegian lantzen diren hitzak idatzi.

Testu motzak idatzi.

Idazkeraren noranzkoarekin ohartu eta noranzkoa jarraitu.


	EDUKIAK

	Kontzeptuak

	HIZTEGIA
	EDUKI FUNTZIONALAK
	EDUKI LINGUISTIKOAK

	Apalategia, arbela, arkatza, armairua, artxibadorea, atea, aulkia, ezabagailua, borragoma, egutegia, erlojua, erregela, pertxa, estutxea, guraizeak, karpeta, kaxa, koadernoa, kortxoa, leihoa, liburua, mahaia, motxila, ordenadorea orria, pintzela, zorrozkailua, besaulkia, boligrafoa, errotuladorea, giltza, grapagailua, hamaiketakoa, inprimagailua, klariona, kola, landarea, lorontzia, mahaia, margoa, paperontzia, pintza, poltsa, potea, trapua, txintxeta, ureztontzia, zulagailua.

Laukia, hirukia eta biribila.
	Eskaerak egin

Galderak egitea.

Ulertu ezak adieraztea 

Adierazpenak egin.


	Utziko al didazu arkatza mesedez?.

Zer da hau? Zer dira hauek?

Ez dut ulertu.

Hau liburua da.

Hau nire liburua da.

Hauek liburuak dira.



	Ataria, jolastokia, gela, pasiloa, idazkaritza, informatika gela, musika gela, laborategia, teknologia gela, kontserje gela, frontoia, aldagelak, dutxak, komuna, aterpea, arkupea, liburutegia, orientatzaile gela, mintegi gela, irakasle gela, solairua, plastika gela, eskulan gela kontsultore gela, soinketako aretoa, biltegia, irakasle gela arkupea, zuzendari gela, ikasketa buru gela, haur hezkuntza, lehen hezkuntza, bigarren hezkuntza, sarrera nagusia, sukaldea, jangela, biltegia, jangelako biltegia, ikus-entzunezko gela.
	Tokiei buruzko informazioa eskatzea eta jasotzea
	Non dago/zaude........?

Atarian dago/nago.

Nora zoaz/zoazte.....?

Gelara noa/goaz.

Hemen/hor/han/goian/

behean/aurrean/atzean

/azpian/gainean ezkerrean/eskubian.

Nora doa/zoaz.........?

..........ra doa/noa/goaz.

	Prozedurak

	Gaiaren inguruko elkarrizketetan parte hartu.

Hitza eta irudia erlazionatu, hiztegia osatuz.

Jardueren enuntziatuak interpretatu adibide eta irudien laguntzaz.

	Jarrerak

	Jokoetako arauak errespetatu.

Elkarrizketetan parte hartzeko interesa azaldu.

Gaiaren edukiak ikasteko interesa azaldu.


MATERIALA

Ikastolako espazioak
Gelako elementuen irudizko hiztegia

Gaiari dagokion ordenagailuko klikeko jarduerak
*

Gelako elementuak (Prozedura hiztegia eta kliken oinarritutako idatzizko jarduerak)  

“Gelan” izeneko unitatea
Eskolako gauzen izenak ikasteko antzar jolasa
Posizioen fitxak
JARDUERAK 

· Irudizko hiztegiak ikasleei banatuko zaizkie eta hauek horretarako duten koadernoan itsatsiko dituzte, fitxa bakoitzaren ondoko orria hutsik utziz. Gelako elementuen irudizko hiztegia , Ikastolako espazioak eta Posizioen fitxak
· Hiztegia aurrean dutela eta behatzarekin seinalatuz, behin eta berriro honelako galde-erantzunak errepikatuko dira ahoz irakasle-ikasle eta ikasleen artean: “Zer da hau?  “Hau ...........da. Edo Ez dakit.(keinuaz lagundurik)” Era berean, elementu kantitatea aldatuz; adibidez; hiru arkatz eskuetan hartuaz, honelako galde erantzunak errepikatuko dira: “Zer dira hauek? Hauek arkatzak dira”.

· Gelan, egoerak sortuaz, eskaerak landu daitezke esku artean  ditugun hainbat gauzekin, adib.: “Utziko al didazu arkatza mesedez? Bai, tori”

· “Gelan” unitateko 1,2,3 eta 4 jarduerak ahoz nahiz idatziz.

· Ikastolako espazioen hiztegia aurrean dutela eta bakoitzean leku ezberdina seinalatuz era honetako galde-erantzunak landuko dira irakasle-ikasle eta ikasleen artean: “Non dago ......? .......n dago.”

· Hiztegia bereganatzen joan daitezen Klikeko eta kliken oinarritutako idatzizko jarduerak egin daitezke, baita antzar jolasa ere

· Koadernoan, hutsik utzi dugun orrialdean berari bururatzen zaizkion esaldiak idatz ditzake ondoan dituen irudien hitzekin Gelako elementuen irudizko hiztegia.edo eta Ikastolako espazioen hiztegia.

*oharra: jarduera hauek egin ahal izateko aurrez “clic30eu” instalatuta eduki behar da. Deskargatzeko klikatu hemen

HIZKUNTZA MAILA: 1. maila.  LEHEN BEHARRETARAKO HIZKUNTZA.                                                  

